	ՀԻՄՆԱՎՈՐՈՒՄ

«Հայաստանի Հանրապետության տարածքային կառավարման և արտակարգ իրավիճակների նախարարությանը գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	 «Էլեկտրոնային առողջապահություն» ծրագրի շրջանակներում մատակարարված սարքավորումները ՀՀ կառավարության շենքում տեղադրման անհնարինության պարագայում որոշում կայացվեց այդ սարքավորումները տեղադրել ՀՀ տարածքային կառավարման և արտակարգ իրավիճակների նախարարության տվյալների կենտրոնում, որտեղ կարող են տեղադրվել նման համակարգեր: Հաշվի առնելով ներկայացված հնարավորությունները, 2015թ. օգոստոս ամսվա ընթացքում մատակարարի կողմից իրականացվել է միասնական առողջապահական տեղեկատվական համակարգի սերվերային սարքավորումների մատակարարում տվյալների կենտրոնի տարածք, իրականացվել են դրանց ֆիզիկական տեղադրման և ամրակցման աշխատանքերը: Սակայն հետագայում պարզվել է, որ տվյալների կենտրոնի հոսանքի մատակարարման հնարավորությունները սահմաափակ են և չեն կարող ապահովել «էլեկտրոնային առողջապահություն» համակարգի 3 սերվերային պահարանների, դրանցում առկա սարքավորումների սնուցման և տվյալների կենտրոնի հետագա ընդլայնման  համար անհրաժեշտ էներգամատակարումը: Աշխատանքը անխափան կազմակերպելու համար անհրաժեշտ է փոխել բեռի անջատիչը և շաժաբերը, վերազինել ավտոմատ անջատիչը և շարժաբերը, պատրաստել նոր գծային և կողային վահաններ, անցկացնել նոր ուժային մալուխ, պատրաստել սերվերի սնուցման նոր էլեկտրական վահան և կատարել մոնտաժային աշխատանքներ: Նշված սարքավորումների, մալուխի ձեռքբերման և մոնտաժային աշխատանքների կատարման ընդհանուր գումարը կազմում է  2,000.0 հազար դրամ :


	2.
	Կարգավորման նպատակը և բնույթը

	
	Նպատակը` ՀՀ ՏԿԱԻ նախարարությունում տեղադրված տվյալների կենտրոնի ընդլայման պարագայում երկկողմանի անխափան էլեկտրասնուցման ապահովումն է: 

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	ՀՀ ՏԿԱԻ նախարարությունան տվյալների կենտրոնում տեղադրված սարքավորումների հուսալի և անխափան աշխատանքն է:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը, բացի Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման 11 և 12-րդ հավելվածների, Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն նախագծի ընդունումը Հայաստանի Հանրապետության 2015 թվականի պետական բյուջեում առաջացնում է 2,000.0 հազար դրամի ծախս:

